
MÝVATN

Sveitarstjórn Skútustaðahrepps
1. fundur.
að Hlíða​vegi 6, 13.6.  2002, kl. 13:30.

DAG​S​KRÁ:
1. Fundarsetning.

2. Kosning oddvita og varaoddvita.

3. Kosning í nefndir.

4. Ráðning sveitarstjóra.

5. Umsókn um viðbótarlán til íbúðarkaupa

6. Erindi frá Birgi Steingrímssyni og Sigurði Böðvarssyni þar sem óskað er umsagnar vegna tilkynningar til ákvörðunar um matsskyld skv. l. 106/2000 um mat á umhverfisáhrifum.  Skógræktarframkvæmdir.

7. Beiðni um styrk vegna Mývatnsmaraþons.

8. Málefni Sniðils.

Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Birkir Fanndal Haraldsson, Böðvar Pétusson.

1. Fundarsetning

Aldursforseti sveitarstjórnar, Birkir Fanndal setti fund.  Birkir bauð nýkjörna sveitarstjórnarmenn velkomna.  

Sveitarstjóri óskaði eftir að þremur málum yrði bætt á dagskrá.  5. Umsókn um viðbótarlán til íbúðarkaupa. 6. Erindi frá Birgi Steingrímssyni og Sigurði Böðvarssyni þar sem óskað er umsagnar vegna tilkynningar til ákvörðunar um matsskyldu skv. l. 106/2000 um mat á umhverfisáhrifum.  Skógræktarframkvæmdir.  7.  Beiðni um styrk vegna Mývatnsmaraþons. Böðvar Pétursson óskaði eftir að sem 8. mál á dagskrá yrðu málefni Sniðils.

2. Kosning oddvita og varaoddvita.

Jón Óskar Ferdinandsson gerði tillögu um að Guðrún María Valgeirsdóttir yrði kjörin oddviti til eins árs.

Tillagan samþykkt með þremur atkvæðum, tveir sátu hjá.

Að kjöri oddvita loknu tók nýkjörinn oddviti við stjórn fundarins.

Oddviti gerði tillögu um að Jón Óskar Ferdinandsson yrði kjörinn varaoddviti til eins árs.


Tillagan samþykkt með þremur atkvæðum, tveir sátu hjá.

3. Kosning í nefndir.

Oddviti lagði fram eftirfarandi tillögu að breytingum á 51. grein samþykkta um stjórn og fundarsköp Skútustaðahrepps: (Breytingar eru skyggðar).

Sveitarstjórn kýs fulltrúa í eftirtaldar nefndir, ráð, stjórnir og embætti:

A. Til fjögurra ára. Á fyrsta eða öðrum fundi að afloknum sveitarstjórnarkosningum:

1. Atvinnumálanefnd.  Þrír aðalmenn og jafnmargir til vara.  Nefndin skal vera sveitarstjórn til ráðuneytis í atvinnumálum og hafa frumkvæði að tillögugerð til sveitarstjórnar á því sviði.

2. Búfjáreftirlitsmaður. Einn aðalmaður  og annar til vara skv. 9. gr. laga um búfjárhald nr. 46/1991.

3. Kjörstjórn. Þrír aðalmenn og jafnmargir til vara skv. 14. gr. laga um kosningar til sveitarstjórna nr. 5/1998 og 15 gr. laga um kosningar til Alþingis nr. 24/2000.  (Undirkjörstjórn. Þrír aðalmenn og jafnmargir til vara. Undirkjörstjórnir skulu vera jafnmargar og kjördeildir.)

4. Skoðunarmenn. Tveir aðalmenn og jafnmargir til vara skv. 69. gr. sveitarstjórnarlaga nr. 45/1998. 

5. Skólanefnd grunnskóla, leikskóla og tónlistarskóla.  Fimm aðalmenn og jafnmargir til vara skv. 13. gr. laga um grunnskóla nr. 66/1995 og skv. 9. gr. laga um leikskóla nr. 78/1994 og samkv. 2. gr. laga um fjárhagslegan stuðning við tónlistarskóla nr. 75/1985.

6. Stjórn bókasafns og félagsheimilisins Skjólbrekku  Þrír aðalmenn og jafnmargir til vara skv. 7. gr. laga um almenningsbókasöfn nr. 36/1997.

7. Stjórn veitustofnana. Þrír aðalmenn og jafnmargir til vara.  Sjá lög um vatnsveitur sveitarfélaga nr. 81/1991, sbr. rgl. nr. 421/1992 og orkulög nr. 58/1967, sbr. rgl. settar á grundvelli þeirra.

8. Æskulýðs og íþróttanefnd.  Þrír aðalmenn og jafnmargir til vara.  Nefndin skal vera sveitarstjórn til ráðuneytis í æskulýðs og  íþróttamálum og hefur frumkvæði að tillögugerð til sveitarstjórnar á þeim vettvangi.  Nefndinn ber að hafa eftirlit með íþróttamannvirkjum þar sem það á við og hún skal eiga samstarf við aðrar nefndir, s.s.  skólanefnd um þau viðfangsefni sem sameiginleg geta talist.

9.   Umhverfisnefnd.  Þrír aðalmenn og jafnmargir til vara.  Nefndin skal vera sveitarstjórn til ráðuneytis um umhverfismál og hefur frumkvæði að tillögugerð til sveitarstjórnar um þau efni.
10. Landbúnaðarnefnd/fjallskilastjórn.  Fimm aðalmenn og jafnmargir til vara skv. lögum um afréttarmálefni , fjallskil o.fl. sbr samþykkt sveitarstjórnar nr. 169/1996

11. Jafnréttisnefnd.  Þrír aðalmenn og jafnmargir til vara skv. 10. gr. laga um jafna stöðu og jafnan rétt kvenna og karla nr. 96/2000.  Sveitarstjórnir skulu, að loknum sveitarstjórnarkosningum, skipa 3–5 manna jafnréttisnefndir sem hafi með höndum jafnréttismál innan sveitarfélagsins samkvæmt lögum þessum. Skulu nefndirnar vera ráðgefandi fyrir sveitarstjórnir í málefnum er varða jafnrétti kvenna og karla ásamt því að fylgjast með og hafa frumkvæði að sérstökum aðgerðum til að tryggja jafna stöðu og jafnan rétt kynjanna. Skulu nefndirnar hafa umsagnarrétt um eða umsjón með gerð jafnréttisáætlana sveitarstjórna til fjögurra ára sem lagðar skulu fram eigi síðar en ári eftir sveitarstjórnarkosningar.


C. Nefnda – og fulltrúaskipun skv. sérstökum samningum á vettvangi héraðsnefndar Þingeyinga,  eða við einstök sveitarfélög eða samtök sveitarfélaga.

Aðalfundur Eyþings.  Tveir aðalmenn og jafnmargir til vara.

Héraðsnefnd Þingeyinga.  Einn aðalmaður og einn til vara.

Aðalfundur Hvamms, dvalarheimili aldraðra.  Einn aðalmaður og einn til vara.

Bygginganefnd.  Einn aðalmaður og einn til vara.

Aðalfundur Atvinnuþróunarfélags Þingeyinga.  Einn aðalmaður og einn til vara.

Aðalfundur Sorpsamlags Þingeyinga.  Einn aðalmaður og einn til vara.

Almannavarnanefnd.  Einn aðalmaður og einn til vara.

9. Landsþing Sambands íslenskra sveitarfélaga.  Einn aðalmaður og einn til vara 

10. sbr. 4.gr. laga Sambands íslenskra sveitarfélaga.
Samþykkt samhljóða og sveitarstjóra falið að senda Félagsmálaráðuneytinu tillöguna og óska staðfestingar.

Kosningum í nefndir frestað til næsta fundar.

4. Ráðning sveitarstjóra.

Oddviti skýrði frá að hún hefði átt viðræður við núverandi sveitarstjóra með endurráðningu í huga.  Oddviti skýrði frá að sveitarstjóri hefði tekið jákvætt í málið og um sambærileg kjör yrði að ræða og verið hefur.

Oddviti lagði fram tillögu um að hún fengi heimild til að semja við sveitarstjóra um ráðningu út kjörtímabilið á sambærilegum kjörum og verið hefur.


Birkir Fanndal og Böðvar Pétursson lögðu fram eftirfarandi tillögu:

“Starf sveitarstjóra Skútustaðahrepps verði auglýst laust  til umsóknar.  Leitað verði eftir sveitarstjóra með viðskiptafræðimenntun.”


Tillaga Birkis og Böðvars var felld með þremur atkvæðum gegn tveimur.


Tillaga oddvita samþykkt með þremur atkvæðum gegn tveimur.

5. Umsókn um viðbótarlán til íbúðarkaupa.

Borist hefur umsókn um viðbótarlán til íbúðarkaupa frá Þórarni Pálma Jónssyni og Ástu Kathleen Price.

Samþykkt að fela sveitarstjóra að ganga frá málinu í samræmi við lög og reglur.

6. Erindi frá Birgi Steingrímssyni og Sigurði Böðvarssyni þar sem óskað er umsagnar vegna tilkynningar til ákvörðunar um matsskyld skv. l. 106/2000 um mat á umhverfisáhrifum.  Skógræktarframkvæmdir.  


Sveitarstjórn gerir ekki athugasemdir við tilkynningarnar.

7. Beiðni um styrk vegna Mývatnsmaraþons.
Sveitarstjórn samþykkir að veita kr. 100 þús. í styrk til að halda Mývatnsmaraþon.

8. Málefni Sniðils.

Böðvar spurði oddvita hvað ráðið hefði að sveitarfélagið hefði ákveðið að bjóðast til að kaupa hlutafé í Sniðli á genginu 0,7.  

Oddviti svaraði að sveitarstjórn hefði á þeim tíma talið eðlilegt gengi á 20% hlut í félaginu væri 0,7.

Talsverðar umræður urðu um málið.

Dreift var fréttatilkynningu frá SUNN.







Fleira ekki gert.







Fundi slitið.

Guðrún María Valgeirsdóttir, 

Jón Óskar Ferdinandsson, Kristján Stefánsson, 

Birkir Fanndal Haraldsson, Böðvar Pétusson.

